
Zeryayê ji keşifkirina çemê xwe pir hez dikir.
Di ava zelal û şîn de bi saetan dilîst.

Zeryayê tim meraq dikir,
"Gelo li ser ruyê erdê çend

çem hene? Ev çemê hanê bi
ku ve diçe? Xwezî min

bikarîba avjenî bikira heta
okyanûsê." 

Rojekê, Zeryayê dît ku
masiyeke keskesor di nava
giyayê çem de diperpite.

Zeryayê fikirî, "Min tu caran
masiyeke wiha xweşik

nedîtibû."

"Ka ez alî te bikim, masiya biçûk."

Masiya keskesor teriya xwe li
ba kir û got "Were bi min re.
Te min xelas kir, ji ber wê, ez
ê jî diyariyeke ji okyanûsê bi

te re par bikim."

"Diyariyeke ji okyanûsê?"
Zeryayê got û xwe berda

nava avê. Ava sar li dora laşê
wê kir gerînek.

Zeryayê û masiya keskesor dest bi avjeniyê kirin.
Herdu heval bênavber û bêwestan avjenî dikirin.

Di nava ava sar a çem de...

...di ser pêleke pir mezin a mîna girekî avê re...

...û ber bi okyanûsê ve.

Dawiya dawiyê, gihaştin dil û navenda okyanûsê.

Zeryayê li hemberî tiştên ku
dît ecêbmayî ma.

Masiya keskesor bi danseke
avê teriya xwe hejand.

Ava okyanûsê sar û teze bû.
Av xwe li dora Zeryayê

dipêçand weke hembêzeke
şêrîn.

Piştre, deriyekî diçe dinyaya binavê vebû.

Zeryayê fikirî, "Min tu caran ewqas ronahî nedîtibû."

Masiyê got, 
"Tu bi xêr hatî dinyaya me,

kaşifa delal."

"Bi vê tacê, êdî tu jî 
yek ji me yî."

14/22



Masiyê, Zeryayê bir ji bo li ser kevza avê ya herî nerm bêhna xwe vede.

Piştre masiyê got, "Ji kerema xwe bi me re bimîne."

Dilopeke avê ya bixwê, ji
nişka ve bi ser bijankên

Zeryayê ket. Piştre jî çavên
xwe vekir...

Dinyaya binavê êdî wenda
bibû.

Zeryayê li kêleka çemê xwe
yê delal xwe dirêj kiribû.

Û meraq dikir, "qey ev giş
xewn û xeyalek bû?"

Hemû kesên ku Zeryayê nas
dikir xwediyên xewn û

xeyalên xwe bûn.

Zeryayê xeyal dikir ku bibe
kaşifeke mezin.

Zeryayê kir pistepist, "Masiya
keskesor, ez ê rojekê li te

vegerim."

Rojekê, ez ê li te vegerim.

This is a Level 2 book for children who recognize familiar words and can read new words with help.

(Kurdish (Latin Script))
Xewn û Xeyala Zeryayê Zeryayê ji keşifkirina çem hez dike. Rojekê, masiyeke keskesor ji

giyayê çem xelas dike û bi hev re dest bi serpêhatiyeke binavê
dikin.

